
�� Bəşəriyyət son dövrlər həssas bir mərhələyə 

qədəm qoyub. Sivilizasiyaların toqquşduğu, dini dö-
zümsüzlüyün tüğyan etdiyi, irqi ayrı-seçkiliyin başağ-
rısına çevrildiyi müasir dövr üçün xarakter olan ikili 
standartlar yeni dünya nizamı üçün problemlər yarat-
maqdadır. "Böyük güclər"in birtərəfli siyasəti dünyanı 
çalxalamaqda davam edir.

Bu da sirr deyil ki, dün-
yada baş verən humanitar 
fəlakətlər, əsasən, müsəlman 
dünyasını sarsıtmaq, xalqları 
bədbəxtliyə düçar etməklə on-
ları öz iradələrinə tabe etdirmək 
məqsədi daşıyır. XXI əsrin ən 
böyük bəlalarından olan isla-
mofobiya meyilləri gücləndikcə 
bu proses daha da sürətlənir, 
dini dözümsüzlüyün bərqərar 
olduğu ölkələrin sayı çoxalır və 
beləliklə, müsəlman cəmiyyətləri  
müxtəlif istiqamətlərdən təsir 
hədəfinə çevrilirlər. Məhz buna 
görə son dövrlər daha çox qlobal 
əhəmiyyətli humanitar tədbirlərin 
təşkilinə diqqət yetirilir, 
mədəniyyətlərarası, sivilizasiyala-
rarası dialoqların keçirilməsi üçün 
böyük işlər görülür. Humanitar 
fəlakətlərin qarşısının alınması-
na hesablanmış bu cür ümum-
dünya tədbirlərinin keçirildiyi 
məkan kimi Azərbaycan diqqət 
mərkəzindədir. 

Onu da qeyd edək ki, əslində, 
müasir dünyanın inkişafına 
mane olan əngəllərin qarşısını 
almaq ikili standartlardan ən çox 
əziyyət çəkən ölkələrdən biri 
kimi Azərbaycanın da maraqları 
daxilindədir. Məhz bu ədalətsizlik 
ucbatından 20 faiz torpağı işğal 
edilən, 1 milyona qədər vətəndaşı 
öz ev-eşiyindən didərgin salınaraq 
qaçqın-köçkün vəziyyətinə düşən, 
soyqırımı kimi dəhşətli cinayətə 
məruz qalan Azərbaycanın haqq 
səsi hələ də eşidilmir. 

Yeni dünyanın mürəkkəb ni-
zamına baxmayaraq, müstəqillik 
yaşı cəmi 25 il olan, indiyə qədər 
müharibə vəziyyətində yaşamağa 
məcbur edilən ölkəmiz inkişaf-
dan qalmamışdır. Regionun lider 
dövlətinə çevrilməsi dünyada 
onun çəkisini artırmaqla yanaşı, 
müsəlman dünyasında da böyük 
nüfuz sahibinə çevirmişdir. 

Ötən illər ərzində 
Azərbaycanın dünyanın 
tərəqqisinə verdiyi zəngin 
töhfələrdən İslam aləmi də 
yetərincə bəhrələnmişdir. Gələn 
il ölkəmiz IV İslam Həmrəyliyi 
Oyunlarına ev sahibliyi ilə 
müsəlman aləmində növbəti bö-
yük uğura imza atmağa hazırlaşır. 
Belə bir həssas dövrdə müsəlman 
aləminin mötəbər tədbirə top-
lanaraq həmrəy olması bir çox 
cəhətdən zəruridir. Əvvəla, 
müsəlman dünyası üçün vacib 
olan bu tədbirin müasir, inkişaf 
etmiş və dünyəvi bir ölkədə, 

Qərblə Şərqin qovuşuğunda 
yerləşən, həm Avropa Şurası, həm 
də İslam Əməkdaşlıq Təşkilatına 
üzv olan Azərbaycanda 
keçirilməsi böyük əhəmiyyət 
daşıyır. 

Bakıda təşkil edilən BMT-
nin Sivilizasiyalar Alyansının 

VII Qlobal Forumunun rəsmi 
açılışında Azərbaycan Prezidenti 
İlham Əliyev demişdir: "Çox 
fəxr edirik ki, ötən il Bakı ilk 
Avropa Oyunlarına ev sahibli-
yi etdi. Gələn il isə biz Bakıda 
IV İslam Həmrəyliyi Oyunla-
rını təşkil edəcəyik. Yəni, iki 
il içərisində Avropa və İslam 
dövlətlərinin idmançıları eyni 
şəhərdə oyunlarda iştirak etmiş 
olacaqlar. Məsələ yalnız idman 
və medalların sayı, nailiyyətlərlə 
bağlı deyil. Bu, dostluq, qarşılıqlı 
anlaşma, həmrəylik və tərəfdaşlıq 
deməkdir". 

Ölkəmizdə keçirilən bütün 
qlobal əhəmiyyətli tədbirlərin 
təşkili zamanı dünya xalqlarının 
bir-birinə daha yaxın olması, 
onlar arasında sıx əməkdaşlığın 
yaranması üçün məqsədyönlü 
işlər görülür. Bunun təsdiqi kimi 
ölkəmizin ilk Avropa Oyunlarına 
yüksək səviyyədə ev sahibliyini 
nümunə göstərə bilərik. Yarış-

ların keçirildiyi 17 gün ərzində 
müxtəlif dinlərin, sivilizasiyala-
rın, millətlərin nümayəndələri Av-
ropanın mədəni mərkəzlərindən 
biri olan Bakıda bir araya gəldilər. 
Bir qitənin insanları özlərini bir 
şəhərin – Bakının sakinləri kimi 
hiss etdilər. Məhz, Azərbaycanda 

Avropa Oyunlarının standartla-
rı müəyyən edildi. Bu oyunlar 
zamanı bütün dünyadan minlərlə 
insan Bakıya təşrif buyurdu. 

Ötən ay isə dünyanın ən ba-
xımlı və irimiqyaslı tədbirlərindən 
biri olan "Formula-1"-də yarım 
milyardadək insanın diqqəti 
tolerantlığın mərkəzlərindən biri 
olan Bakıya yönəldi. Müxtəlif 
mədəniyyətlərin, dinlərin beşiyinə 
çevrilmiş ölkəmizdə yarış iş-
tirakçıları, tamaşaçı və qonaq 
qismində gəlmiş insanlar özlərini 
evlərindəki kimi hiss etdilər, 
çoxlu mədəni tədbirlərdə iştirak 
etdilər, vətənlərinə xoş təəssüratla 
qayıtdılar. 

Son illər bir-birinin ardın-
ca ölkəmizdə keçirilən qlobal 
əhəmiyyətli tədbirlər Bakını 
dünyanın mədəni paytaxtların-
dan birinə çevirməklə yanaşı, 
təhlükəsiz, çoxmədəniyyətli, to-
lerant şəhər kimi tanıdıb, dünya-
nın hər yerindən insanlar buraya 

səfər edirlər. İslam Həmrəyliyi 
Oyunlarının tarixinə nəzər 
salsaq, mundialın yolunun heç 
də hamar olmadığını görərik. İlk 
dəfə həmrəylik yarışı Səudiyyə 
Ərəbistanında keçirilmişdir. 
Yarışda 55 İslam dövlətinin 
nümayəndəsi 15 idman növü 

üzrə qüvvəsini sınayıb. 2009-cu 
ildə yarışın İranda keçirilməsi 
nəzərdə tutulsa da, fikir ayrılığı 
səbəbindən ləğv edilib. III oyun-
lar 2013-cü ildə İndoneziyada 
keçirilib. Bu yarışda 44 müsəlman 
dövlətinin nümayəndəsi, 13 id-
man növü üzrə qüvvəsini sınayıb. 
IV İslam Həmrəyliyi Oyunlarının 
proqramına isə rekord sayda – 20 
idman növündə  beş mindən çox 
idmançının qüvvəsini sınaya-
cağı nəzərdə tutulub. Oyunlar 
çərçivəsində paralimpiya üzrə 
paraatletiklər və paracüdoçuların 
mübarizəsi gözlənilir. 

Bu yarışı fərqləndirən digər 
cəhətlərdən biri də milli zorxana 
oyununun proqrama salınmasıdır.  
Oyunların keçiriləcəyi məkanlar 
da artıq müəyyən edilib. Yarışlar 
ilk Avropa Oyunlarına hazırlıq 
mərhələsində yenidən qurulan 
və əsaslı bərpa edilən idman 
obyektlərində – Bakı Olimpiya 

Stadionu, Tofiq Bəhramov adına 
Respublika Stadionu, Bakı Su 
İdmanı Sarayı, Bakı İdman Sarayı, 
"Baku Crystall Hall", Bakı Tennis 
Akademiyası, Heydər Əliyev 
adına İdman Arenası, "Bakcell 
Arena", Bakı Atıcılıq Mərkəzi və 
digər yerlərdə keçiriləcək. Artıq 

Oyunların İslam dövlətlərinin 
tarixi, irsi və mədəniyyətini 
özündə bilrləşdirən yeni loqosu 
hazırlanıb. Oyunların brendində 
isə  əksər müsəlman dövlətlərinə 
xas olan zəngin mədəni ənənənin 
tərkib hissəsi olaraq xalçaçılığın 
müasir təsviri yer alıb. Brenddə 
İslam dünyasının sənətkarlığını, 
mədəniyyətini və çoxəsrlik 
ənənələrini əks etdirən qalın rəng 
palitrasından istifadə edilib.

Xalça kombinasiyasındakı 
elementlər Azərbaycan irsini 
simvolizə edir. Bu elementlər 
UNESCO-nun Ümumdünya İrs 
Siyahısına daxil edilmiş Qo-
bustan Milli Parkındakı qaya 
üzərində tarixi təsvirlərə ehtiram 
əlaməti olaraq idman növləri ilə 
eleqant şəkildə birləşdirilib. Bu, 
İslam mədəniyyətinin və İslam 
Həmrəyliyi Oyunlarında keçirilən 
idman tədbirlərinin müasir 
təsviridir. Yarışın əsas şüarı isə 

"Həmrəylik bizim gücümüzdür" 
seçilib.

Oyunlarda komandamızın 
yüksək nailiyyətlər əldə etməsi 
üçün hazırlıq işləri davam etdirilir. 
Qeyd edək ki, I İslam Həmrəyliyi 
Oyunlarında  Azərbaycan yığması 
12 idman növü üzrə 103 idmançı 
ilə təmsil olunmuşdu. Yarışı 15 
medalla (4 qızıl, 4 gümüş və 7 
bürünc) başa vuran yığmamız 
medal qazanan ölkələr arasında 
8-ci pillədə qərarlaşmışdı. 

İndoneziyanın Palembanq 
şəhərində təşkil olunan II İslami-
adada isə 9 idman növü üzrə 53 
idmançı ilə təmsil olunan ko-
mandamız 24 medalla (7 qızıl, 8 
gümüş, 9 bürünc) iştirakçı ölkələr 
arasında 7-ci yeri tutub.  

Məlumat üçün bildirək ki, 
IV İslam Həmrəyliyi Oyun-
larına bir ildən də az müddət 
qalır. İslam aləminin daha çox 
münaqişələr zonası kimi təqdim 
edildiyi belə çətin dövrdə bütün 
dünyaya xoş məramla açılan 
Azərbaycan bu önəmli tədbirin də 
ən yüksək səviyyədə təşkili üçün 
geniş hazırlıq işlərinə başlayıb.  
Azərbaycan Respublikasının 
Prezidenti İlham Əliyev "Əminəm 
İslam Oyunları ilk növbədə İslam 
həmrəyliyini gücləndirəcək, həm 
İslam aləminə, həm dünyaya bir 
daha göstərəcək ki, İslam dini 
sülh, mərhəmət və qardaşlıq 
dinidir. Eyni zamanda, dünyaya 
göstərəcək ki, Azərbaycan böyük 
imkanlara malik olan ölkədir və 
ən mötəbər beynəlxalq yarışla-
rı keçirməyə qadirdir", – deyə 
Azərbaycanın böyük önəm 
daşıyan mötəbər tədbiri yüksək 
səviyyədə keçirəcəyinə dərin inam 
ifadə etmişdir.

   Leyla QURBANOVA, 
“Xalq qəzeti”

İslam Oyunları ilk növbədə 
müsəlman ölkələri arasında 
həmrəyliyi gücləndirəcək 

�� Ölkəmizdə əhalinin və iqtisadiyyatın 
"mavi yanacaq"la təminatının yaxşılaşdırılması 
istiqamətində mühüm tədbirlər həyata keçirilir. 
Dövlət başçısı İlham Əliyevin müvafiq fərmanları 
ilə qəbul olunmuş "Azərbaycan Respublikası 
regionlarının 2014-2018-ci illərdə sosial-iqtisadi 
inkişafı Dövlət Proqramı" və "Bakı şəhərinin və 
onun qəsəbələrinin 2014-2016-cı illərdə sosial-iq-
tisadi inkişafına dair Dövlət Proqramı"na uyğun 
olaraq SOCAR-ın "Azəriqaz" İstehsalat Birliyi 
mütəxəssislərinin iştirakı ilə 2014-2018-ci illərdə 
qaz təsərrüfatının yaxşılaşdırılmasına və qazlaşdır-
maya dair tədbirlər planı hazırlanıb. 

Ötən müddətdə birliyin  
bütün sturuktur təşkilatları 
bu sənədlərdə nəzərdə 
tutulan tədbirlərin uğurla re-
allaşdırılması üçün səfərbər 
edilib, proqram çərçivəsində 
xeyli iş görülüb. 

Son illər "Azəriqaz" İB 
tərəfindən ölkənin yaşayış 
məntəqələrinə təbii qazın 
bərpası, istehlakçıların qaz 
təchizatının yaxşılaşdırıl-
ması, bölgələrin qazlaşdı-
rılması, qaz kəmərlərinin 
və avadanlıqların yenidən 
qurulması üçün genişmiqyas-
lı tədbirlər həyata keçirilib. 
Bu istiqamətdə işlər 2016-
cı ilin ötən dövründə də 
uğurla davam etdirilib. Belə 
ki, tərtib edilmiş proqrama 
əsasən,  ilk növbədə, kənd 
və qəsəbələrin daşıyıcı qaz 
kəmərləri yenidən qurulub, 
kəmərlər üzərində quraşdı-
rılmış avadanlıqlar yeniləri 
ilə əvəz edilib, sonrakı 
mərhələdə isə mövcud 
qazpaylayıcı şəbəkələri, küçə 
və dalanların qaz xətləri 
yenidən qurulub, mənzillərə 
yeni qaz sayğacları quraş-
dırılıb. Ölkə ərazisində, 
o cümlədən Bakı şəhəri, 
ətraf qəsəbə və kəndlərdə 
abonentlərin qaz təchizatının 
yaxşılaşdırılması və istis-
mara yararsız vəziyyətdə 
olan qaz kəmərlərinin 
yenidən qurulması məqsədilə 
"Azəriqaz" İstehsalat Birliyi 
tərəfindən cari ilin yanvar-
iyun ayları ərzində görül-
müş məqsədyönlü işlər öz 
müsbət nəticəsini göstərib. 
Hesabat dövründə ölkə üzrə 
6636,3 kilometr müxtəlif 

diametrli yeni qaz kəmərləri 
çəkilib, 188,9 kilometr qaz 
kəmərləri əsaslı təmir edilib.  
Bütövlükdə isə "Azəriqaz" 
İB-nin fəaliyyəti dövründə, 
yəni 2009-cu ildən bü günə 
kimi aparılmış məqsədyönlü 
işlərin nəticəsi olaraq ölkə 
üzrə 45 min 503,5 kilo-
metr uzunluğunda yeni 
qaz kəmərləri quraşdırılıb, 
8789,9 kilometr uzunlu-
ğunda qaz kəmərləri əsaslı 
təmir edilib, 1257 yaşayış 
məntəqəsinə təbii qazın veri-
lişi təmin edilib. 

Yeni qazlaşdırma və 
qaz təminatının bərpası 
istiqamətində görülmüş 
işlərin nəticəsi olaraq bu 
ilin  yanvar-iyun aylarında 
Kürdəmir, Ağsu, İsmayıllı, 
Saatlı, Beyləqan, Bərdə, 
Ağacabədi, Şabran, Zərdab, 
Sabirabad, Salyan, Neftçala, 
Cəlilabad, Tovuz, Qəbələ, 
Qusar, Qax, Şəki, Göy-
çay, Quba, Tərtər, Şəmkir, 
Goranboy, Oğuz, Gədəbəy, 
Ucar, Samux, Yevlax, İmişli 
və Masallı rayonları üzrə 106 
yaşayış məntəqəsi təbii qazla 

təmin edilib. Eyni zamanda, 
qazlaşdırılma proqramının 
icrası nəticəsində Sumqayıt, 
Mingəçevir, Gəncə, Nafta-
lan və Şirvan şəhərlərində, 
Füzuli, Biləsuvar, Qazax, 
Balakən, Hacıqabul və Ab-
şeron rayonlarında məntəqə 
üzrə qazlaşma səviyyəsi 
100 faizə çatdırılıb. Hazırda 
digər rayonlarda da qazlaşma 
səviyyəsinin əhəmiyyətli 
dərəcədə yüksəldilməsi üçün 

müvafiq tədbirlər davam 
etdirilir.

Yeni qazlaşdırılan 
yaşayış sahələrində qaz 
şəbəkəsinin qurulmasında 
"bir pilləli" tənzimləmə 
sistemi tətbiq edilib ki, bu 
da hər bir abonentin fərdi 
qaz tənzimləyicidən istifadə 
etməsinə və istehlakçılara 
ötürülən qazın sabit rejimdə 
saxlanılmasına zəmin ya-
radır. Xidmət ərazilərində 
əhali abonentlərinin, 
sənaye müəssisələrinin 
və təşkilatlarının qaz 
təchizatının yaxşılaşdırıl-
ması məqsədilə normativ-
texniki sənədlərə uyğun 
yeni qaz ölçü qovşaqlarının 
tikintisi işləri aparılır və 
istismara verilir. Magistral 
qaz kəmərləri arasında axın 
qaz xromotoqrafları quraş-
dırılaraq istismara verilib. 
Təhvil-qəbul nöqtələrindəki  
ölçü-hesablayıcı avadanlıqlar 
üzərində quraşdırılmış daxili 
MVS 205P tipli çoxpara-
metrli sensorlar uzun müddət 
istismar olunduğundan 
fiziki və mənəvi cəhətdən 

köhnəldiyinə və istismar 
müddətləri başa çatdığına 
görə yenisi ilə əvəz olunur. 

İstehlakçıların fasiləsiz 
və keyfiyyətli təbii qaz-
la təmin edilməsi, eləcə 
də abonent bazasının 
daha da genişləndirilməsi 
istiqamətində görülən işlərin 
nəticəsi olaraq 2016-cı ilin 
iyul ayının 1-nə  ölkə üzrə 
təbii qazla təmin olunan 
abonentlərin sayı 1 milyon 
918 min 710-a çatdırılıb. 
Yeri gəlmişkən, iyulun 
1-nə  qeydiyyata alınmış 
abonentlərin 24 min 721-
i qeyri-əhali abonentidir. 
Bütövlükdə isə mövcud 1 
milyon 893 min 989 əhali 
abonentindən 85 min 753-ü 
yanvar-iyun ayları ərzində 
qeydiyyata alınmış yeni 
abonentdir ki, bunun da 15 
min 652-i Bakı və Sumqayıt 
şəhərləri və Abşeron rayonu, 
70 min 101 isə regionlar 
üzrədir. Yeni abonentlərin 
sayının artmasında cari 
ildə qazlaşdırılmış və qaz 

təminatı bərpa olunmuş 
yaşayış məntəqələri də 
mühüm rol oynayır. Bu il 
iyulun 1-dək əhali sektoru 
üzrə  130 min 964 məcburi 
köçkün ailəsi fasiləsiz təbii 
qazla təmin olunub, qeyri-
əhali sektoru üzrə 362 
məscid və dini məbədə təbii 
qazdan əvəzsiz istifadəsi 
üçün limit ayrılıb.  Bunun-
la yanaşı, istehlakçıların 
dayanıqlı qaz təchizatının 
təmin edilməsi, təbii qazdan 

təhlükəsiz istifadə olunması 
və "Qaz təsərrüfatında tex-
niki istismar qaydaları"nın 
tələblərinin yerinə 
yetirilməsinə nəzarətin 
gücləndirilməsi məqsədilə 
televiziya kanallarında vide-
oçarxlar, mətbuatda, kütləvi 
informasiya vasitələrində 
mütəxəssislərin iştirakı ilə 
çıxışlar, insanların kütləvi 
toplaşdığı yerlərdə, küçə və 
meydanlarda, dayanacaq-
larda elanların, plakatların, 
lövhələrin vurulması təşkil 
edilir.   

Cari ilin birinci yarı-
sında  "Azəriqaz" İB-nin 
operativ fəaliyyətinin 
nəticəsi olaraq hüquqi və 
fiziki şəxslərin müraciətləri 
də vaxtında araşdırılaraq 
müvafiq sənədləri təqdim 
etmiş 193 çoxmərtəbəli 
bina üzrə 7214 mənzilə 
qazın verilişi təmin olunub. 
Yeri gəlmişkən, "Azəriqaz" 
İb-dən bildirdilər ki, qurum 
zəruri sənədləri təqdim 
olunmuş, bütün normativ-

texniki və təhlükəsizlik 
tələblərinə cavab verən 
istənilən çoxmərtəbəli binaya 
ən qısa müddətdə təbii qaz 
açılmasının təmin olunma-
sında hər zaman maraqlıdır. 
Eyni zamanda, birliyin 
24-saat fəaliyyət göstərən 
"104" və "185"nömrəli çağrı 
mərkəzi  tərəfindən qeydə 
alınmış, müxtəlif xarakter-
li çağırışlar aidiyyatı üzrə 
ötürülərək icrasına müvafiq 
qaydada nəzarət edilir. Bu da 

icra olunan işlərin səmərəli 
təşkilinə xidmət edir. Belə 
ki, daxil olan zəng mərkəzin 
dispetçeri tərəfindən 
qəbul edilir, abonent haq-
qında məlumatlar (qəza 
baş veridiyi ünvan, əlaqə 
telefonu və s.) qeydiyyata 
alınaraq müraciətə uyğun 
tabeli təşkilatlara elektron 
formada göndərilir. Tabeli 
təşkilatlar müraciəti aldıqda 
dərhal araşdırma aparır və 
araşdırmaya uyğun ünvana 
briqada göndərir, ünvana  
çatan briqada işə başlayır və 
çatışmazlıqlar qısa müddətdə 
aradan qaldırılır. 

Cari ilin birinci yarısında 
Bakı şəhəri üzrə 1, 2, 3, 4, 
5, eləcə də Bərdə, Sabira-
bad rayonlarında və Gəncə 
şəhərində yerləşən "ASAN 
xidmət" mərkəzlərinə 
yeni qazlaşma nəticəsində 
quraşdırılmış "smart" tipli 
sayğac kartının verilməsi, 
yeni arayışlarla müraciət 
edən məcburi köçkün 
abonentlərə limitlərin 
vurulması,  sayğaclardan 
istifadə edən abonentlərin 
şəxsi məlumatlarında 
dəyişikliklərin edilməsi, 
"smart" sayğaclardan istifadə 
edən abonentlərin saldola-
rın çap olunması və borc 
haqqında məlumatların 

verilməsi, səbəbindən 
asılı olmayaraq istənilən 
provayder vasitəsilə 
həyata keçirilmiş qüsurlu 
ödənişin bərpa edilməsi, 
qeydiyyatda olan və qaz 
istismar sahəsində təsdiq 
olunmuş məcburi köçkün 
abonentlərinin limitlərinin 
verilməsi, mexaniki sayğac-
ların "smart" tipli sayğaclarla 
əvəz olunması səbəbindən 
yeni kartların verilməsi, 
itirilimiş kartın bərpası, 
abonent kodunun açılması, 
yeni qazlaşma ilə bağlı, 
həmçinin "Gallus-SOCAR" 
və "Actaris-GULF" "smart" 
tipli sayğacların istismarı ilə 
bağlı məlumatların verilməsi 
xidmətləri üzrə daxil olan 
64 min 488 müraciətin icrası 
tam təmin edilib. 

Qaz təsərrüfatının 
təhlükəsiz istismarının 
təmin edilməsi məqsədilə 
"Azəriqaz" İstehsalat Birliyi 
tərəfindən qaz təsərrüfatında 
texniki istismar qaydaları-
na uyğun olaraq "Yaşayış 
evlərinə ilkin qaz açılışı 
barədə təlimat", "Qəza 
hadisələrinin qarşısının alın-
ması və məhdudlaşdırılması 
barədə təlimat", "Yaşayış 
evlərində və ictimai binalar-
da daxili qaz avadanlıqlarına 
texniki baxışın və profilaktik 

xidmətin keçirilməsi barədə 
təlimat" işlənib hazırlanaraq 
aidiyyatı struktur bölmələrə 
göndərilib. Bundan 
əlavə, istehsalatda işlərin 
təhlükəsiz aparılması və 
qəza hadisələrinin qarşısının 
alınması məqsədilə "Qaz 
təsərrüfatı obyektlərində 
qaz təhlükəli işlərin apa-
rılmasının təşkili üzrə 
təlimat", "Propan və oksi-
gen balonlarından istifadə 
qaydaları", RQİİ-lərin və 
QİS-lərin baş mühəndisləri 
üçün "Yaddaş" adlanan 
istiqamətləndirici materiallar 
və əhali abonentləri üçün qaz 
cihazlarından istifadə qay-
dalarını özündə əks etdirən 
"Bukletlər" hazırlanaraq 
aidiyyatı üzrə paylanılır.

 "Azəriqaz" İsteh-
salat Birliyi ölkəmizin 
qaz təsərrüfatının inkişaf 
etdirilməsi məqsədilə qaz 
şəbəkəsinin yenidən qu-
rulması, istehlakçıların 
qaz təchizatının bərpası ilə 
yanaşı, yeni qaz kəmərlərinin 
çəkilməsi, yaşayış 
sahələrinin qazlaşdırılması, 
təbii qazdan səmərəli istifadə 
edilməsi istiqamətində işləri 
davam etdirir.

Mirbağır YAQUBZADƏ, 
"Xalq qəzeti"

Azərbaycanda təbii qazla təminatın səviyyəsi yüksəlir


